Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, A ereduan eta D ereduan Haur Hezkuntzako lehen mailatik Lehen Hezkuntzako seigarren mailara bitarte komunikazio-hizkuntza gisa euskara duten saioak gehitzeari buruzkoa. Galdera argitaratu zen 2016ko urriaren 7ko 115. Nafarroako Parlamentuko Aldizkari Ofizialean.

Iruñean, 2016ko urriaren 28an

Lehendakaria: Ainhoa Aznárez Igarza

ERANTZUNA

Unión del Pueblo Navarro (UPN) parlamentu-taldeak 9-16/PES-00338 idatzizko galdera egin du. Hona Nafarroako Gobernuko Hezkuntzako kontseilariaren informazioa:

Departamentu honek ez du jasota A edo D ereduko ikastetxerik dagoenik non komunikazio-hizkuntza gisa euskara duten saioak gehitu diren, ez Haur Hezkuntzan ez eta Lehen Hezkuntzan ere. Salbuespen bakarra Zudairiko Las Améscoas HLHIPan gertatzen da, Hezkuntza Departamentuak 2011-2015 legegintzaldian hartutako erabaki baten ondorioz.

Zudairiko Las Améscoas HLHIPan euskaraz bi saio gehiago ematen dira Lehen Hezkuntzako bigarren mailako taldean, eta talde horrek bakarrik jarraituko du plangintza horrekin Lehen Hezkuntza amaitzen duen arte.

Salbuespen hori gertatzen da Hezkuntza Departamentuak joan den legegintzaldian berariaz eman zuen baimenaren ondorioz, eta soilik mantentzen da konpromiso hori hartu zen taldeari jarraitutasuna eta koherentzia emateko; izan ere, talde horrek baldintza berezi batzuetan hasi zuen eskolaratzea, hain zuzen ere Departamentuak “A maila indartua” izenarenpean bildu zituen baldintza batzuekin.

Araudiari zorrotz erreparatuta, salbuespen hori gertatu ondorengo ikasmailetan, hau da, Zudairiko Las Améscoas HLHIPko Haur Hezkuntzako hiru mailetan eta Lehen Hezkuntzako lehenengo mailan, D eredua irakasten da eta zorrotz betetzen da araudia. 

Iruñean, 2016ko urriaren 28an.

